
Geroa Bai talde parlamentarioari atxikitako foru parlamentari Mikel Asiain Torresek, Legebiltzarreko Erregelamenduan xedatzen denaren babesean, honako galdera hau aurkezten du, Osoko Bilkuran ahoz erantzun dezan bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilari Ana Ollo Hualde andreak:
Rozalejoko markesaren jauregian paratuko da Nafarroako Memoriaren Institutua, zeina baita Memoria eta Bizikidetzako, Kanpo Ekintzako eta Euskarako Departamentuak 2015eko legegintzalditik daukan helburu nagusietako bat. Urteetako isilaldi eta desmemoria interesatuaren ostean, gure erkidegoa gai izan zen inertzia horiek hausteko politika publikoak ezartzeko.
Memoria demokratikoa berreskuratzea ez litzateke egon beharko eratzen diren gobernu-moten baitan, zeren eta memoria denon ondarea baita; zoritxarrez, ordea, ez da hori gure inguruko zenbait erkidegotan ikusten ari garena, horietan atzerako urratsak egiten ari baitira memoriari euskarri juridikoa ematen dioten legeak indargabetuta, edo lege horiek modu eufemistikoan konkordia-lege izendatzen dituztenekin ordeztuta.
Hori dela-eta, uste dugu sekula baino garrantzitsuagoa dela politika horietan sakontzea, egia, justizia eta erreparazioa aldarrikatzeko; izan ere, memoria ez da iraganeko kontu bat, ezpada orainaldikoa eta etorkizunekoa.
Horrenbestez, Memoria eta Bizikidetzako, Kanpo Ekintzako eta Euskarako kontseilariari galdetzen diogu ea zertan diren Rozalejoko markesaren jauregia egokitzeko obrak.

